
條目： 

滅慢 

內容： 

『依憍慢滅憍慢、慢慢、增上慢、自慢、邪見慢、慢中慢、增上慢，以無慢滅慢慢，

滅無慢、正慢，滅邪慢、增上之慢，盡滅四慢。』『憍慢者是。增上慢、自慢、邪慢、

慢中慢、增上慢。』（是佛之怨敵） 增馬血天子品 5. 

出處： 

※參見《增壹阿含經》卷 38〈馬血天子問八政品 43〉（五）(CBETA, T02, no. 125, p. 

760, a28-b8)： 

世尊告曰：「依憍慢滅憍慢、慢慢、增上慢、自慢、邪見慢、慢中慢、增上慢，以無慢

滅慢慢，滅無慢、正慢，滅邪慢、增上之慢，盡滅四慢。我昔未成佛道，坐樹王下

時，便生此念：『欲界之中誰最豪貴，我當降伏？』此欲界之中，天及人民，皆悉靡

伏。時，我復重作是念：『聞有弊魔波旬，今當與彼戰。』以降波旬，一切憍慢豪貴之

天，一切靡伏。時我，比丘！於座上笑，使魔波旬境界皆悉震動。」 

 

※參見《增壹阿含經》卷 39〈馬血天子問八政品 43〉（五）(CBETA, T02, no. 125, p. 

760, c25-p. 761, a10)： 

「魔報我曰：『設今沙門不速起乎坐者，當執汝脚，擲著海表。』時我報波旬曰：『我

自觀察天上、人中，魔、若魔天、人、若非人，及汝四部之眾，不能使吾一毛動。』

魔報我曰：『沙門！今日欲與吾戰乎？』我報之曰：『思得交戰。』魔報我曰：『汝怨是

誰？』我復報曰：『憍慢者是。增上慢、自慢、邪慢、慢中慢、增上慢。』魔語我曰：

『汝以何義滅此諸慢？』時我報曰：『波旬當知，有慈仁三昧、悲三昧、憙三昧、護三

昧、空三昧、無願三昧、無相三昧，由慈三昧，辦悲三昧；緣悲三昧，得喜三昧；緣

喜三昧，得護三昧。由空三昧，得無願三昧；因無願三昧，得無相三昧。以此三三昧

之力，與汝共戰。行盡則苦盡，苦盡則結盡，結盡則至涅槃。』」 

 

條目： 

七三昧 

內容： 



 

 

 『由慈三昧辦悲三昧；緣悲三昧得喜三昧；緣喜三昧得護三昧。由空三昧得無願三

昧；因無願三昧得無相三昧。以此三昧之力，與汝（魔）共戰。行盡則苦盡，苦盡則

結盡，結盡則至涅槃。』增馬血天子品 5. 

出處： 

※參見《增壹阿含經》卷 39〈馬血天子問八政品 43〉（五）(CBETA, T02, no. 125, p. 

760, c25-p. 761, a10)： 

「魔報我曰：『設今沙門不速起乎坐者，當執汝脚，擲著海表。』時我報波旬曰：『我

自觀察天上、人中，魔、若魔天、人、若非人，及汝四部之眾，不能使吾一毛動。』

魔報我曰：『沙門！今日欲與吾戰乎？』我報之曰：『思得交戰。』魔報我曰：『汝怨是

誰？』我復報曰：『憍慢者是。增上慢、自慢、邪慢、慢中慢、增上慢。』魔語我曰：

『汝以何義滅此諸慢？』時我報曰：『波旬當知，有慈仁三昧、悲三昧、憙三昧、護三

昧、空三昧、無願三昧、無相三昧，由慈三昧，辦悲三昧；緣悲三昧，得喜三昧；緣

喜三昧，得護三昧。由空三昧，得無願三昧；因無願三昧，得無相三昧。以此三三昧

之力，與汝共戰。行盡則苦盡，苦盡則結盡，結盡則至涅槃。』」 

 

條目： 

邪見正相滅 

內容： 

 『以正見滅邪見，邪見滅正見；……』增馬血天子品 5. 

出處： 

※參見《增壹阿含經》卷 39〈馬血天子問八政品 43〉（五）(CBETA, T02, no. 125, p. 

761, a10-19)： 

「魔語我曰：『沙門！頗以法滅法乎？』時我報曰：『可以法滅法。』魔問我言：『云何

以法滅法？』時我告曰：『以正見滅邪見，以邪見滅正見；正治滅邪治，邪治滅正治；

正語滅邪語，邪語滅正語；正業滅邪業，邪業滅正業；正命滅邪命，邪命滅正命；正

方便滅邪方便，邪方便滅正方便；正念滅邪念，邪念滅正念；正定滅邪定，邪定滅正

定。』魔語我曰：『沙門！今日雖有斯語，此處難剋也。汝今速起，無令吾擲著海

表。』」 

 

條目： 

現報 



 

 

內容： 

 『現世作福，得受現報。』增馬血天子品 7. 

出處： 

※參見《增壹阿含經》卷 39〈馬血天子問八政品 43〉（七）(CBETA, T02, no. 125, p. 

763, c15-17)：  

【按：亦參 D. 2. Sāmaññaphala.】 

佛告王曰：「當以此方便，知昔日出處極卑，漸漸積功，與王同歡，以是之故，現世作

福得受現報。」 

 

條目： 

二人生天 

內容： 

『一者不造罪本而修其善；二者為罪，改其所造。是謂二人命終而生於天上。』增馬

血天子品 7. 

出處： 

※參見《增壹阿含經》卷 39〈馬血天子問八政品 43〉（七）(CBETA, T02, no. 125, p. 

764, a19-23)： 

【按：亦參 D. 2. Sāmaññaphala.】 

佛告王曰：「世有二種人無罪而命終，如屈伸臂頃，得生天上。云何為二？一者不造罪

本而修其善，二者為罪，改其所造。是謂二人而取命終生於天上，亦無流滯。」 

 

條目： 

怨親平等 

內容： 

 『諸佛無彼此，諸結永已除，平等無二心，此是佛法義。設以栴檀香，以塗右手

者，執刀斷左手，心不起增減。』增馬血天子品 7. 

出處： 



 

 

※參見《增壹阿含經》卷 39〈馬血天子問八政品 43〉（七）(CBETA, T02, no. 125, p. 

762, c14-22)： 

【按：亦參 D. 2. Sāmaññaphala.】 

是時，耆婆伽復以偈報王曰： 

「諸佛無彼此，  諸結永已除， 平等無二心，  此是佛法義。 

 設以栴檀香，  以塗右手者， 執刀斷左手，  心不起增減。 

 如愍羅云子，  一息更無二， 持心向提婆，  怨親無有異。 

 唯願大王屈，  往覲如來顏， 當斷其狐疑，  勿足有留滯。」 

 

條目： 

世間八法 

內容： 

 『一者利，二者衰，三者毀，四者譽，五者稱，六者譏，七者苦，八者樂。有此八

法，隨世迴轉。』增馬血天子品 8. 

出處： 

※參見《增壹阿含經》卷 39〈馬血天子問八政品 43〉（八）(CBETA, T02, no. 125, p. 

764, b14-18)： 

【按：亦參 A. VIII. 5. Lokaparivatta.】 

爾時，世尊告諸比丘：「有世八法隨世迴轉。云何為八？一者利，二者衰，三者毀，四

者譽，五者稱，六者譏，七者苦，八者樂。是謂，比丘！有此八法隨世迴轉。諸比

丘！當求方便，除此八法。如是，諸比丘！當作是學。」 

 

條目： 

在塵不著 

內容： 

 『如來出現世間，又於世界成佛道，然不著世間八法，猶與周旋，猶如淤泥出生蓮

華，鮮潔不著塵水。』增馬血天子品 9. 

 『趣須陀洹、……得阿羅漢。此八人流轉生死，不住生死。』增馬血天子品 10. 



 

 

出處： 

※參見《增壹阿含經》卷 39〈馬血天子問八政品 43〉（九）(CBETA, T02, no. 125, p. 

764, b21-29)： 

爾時，世尊告諸比丘：「如來出現世間，又於世界成佛道，然不著世間八法，猶與周

旋，猶如淤泥出生蓮華，極為鮮潔，不著塵水，諸天所愛敬，見者心歡。如來亦復如

是，由胞胎生，於中長養，得成佛身，亦如琉璃之寶、淨水之珍，不為塵垢所染。如

來亦復如是，亦生於世間，不為世間八法所染著。是故，比丘！當勤精進，修行八

法。如是，比丘！當作是學。」 

 

※參見《增壹阿含經》卷 39〈馬血天子問八政品 43〉（一○）(CBETA, T02, no. 125, p. 

764, c3-9)： 

爾時，世尊告諸比丘：「有八種之人，流轉生死，不住生死。云何為八，趣須陀洹、得

須陀洹、趣斯陀含、得斯陀含、趣阿那含、得阿那含、趣阿羅漢、得阿羅漢。是謂，

比丘！有此八人流轉生死，不住生死。是故，比丘！求其方便，度生死之難，勿住生

死。如是，比丘！當作是學。」 

 


